
				এই পাতাটির মুদ্রণ সংশোধন করা প্রয়োজন। 
ছন্দপতন
বিখ্যাত সাহিত্যিক আটলবাবু উপস্থিত ছিলেন, মানসীর সেই বিশেষ পাটিতে বোধ হয় একমাত্র তিনিই ছিলেন প্ৰবীণ ব্যক্তি । আরও কয়েকজন নামকরা বয়স্ক কবিসাহিত্যিকের সঙ্গে মানসীর জানাশোনা ছিল, কিন্তু সে নাকি তাদের ডাকতে ভরসা পায় নি! আটলবাবুর সঙ্গে তার অন্যরকম সম্পর্ক— আগে আটলবাবু তাকে প্ৰাইভেট পড়াতেন।
আরও কয়েকজন উঠতে-ইচ্ছক এবং উঠতি পৰ্যায়ের কমবয়সী কবি সাহিত্যিকও উপস্থিত ছিল- ছেলেরাই বেশী তার মধ্যে- তবে তারা প্ৰায় সকলেই তখনও ছাত্রছাত্রী পর্যায়ের, কবি সাহিত্যিক হিসাবে নগণ্য।
মানসী আমার পরিচয় দিয়েছিল : ইনি অদ্ভুত ভাল আবুত্তি করতে পারেন !
অধীর বলেছিল, সেটা তুমি আজ জানলে নাকি ! অধীরের গায়ের সার্টটি ধোপ দুরস্ত কিন্তু সেলাই ও রিপুর চিহ্নগুলি প্ৰকাশ্য— গোপন করার চেষ্টা মাত্র নেই।
সুময় আমাকে বলেছিলেন, আমার একটা কবিতা আবুত্তি করতে হবে কিন্তু ! ; কোন কবিতা ? : সেটা তুমি বেছে নিও। : আবৃত্তি করার মত কবিতা কি আপনার আছে ? আমি সরলভাবেই কথাটা বলেছিলাম। কিন্তু সুময়ের মুখ হয়ে গিয়েছিল। লাল ! অগত্যা আমাকে ব্যাখ্যা করে

